საქართველოში დაბრუნებულ მიგრანტთა რეინტეგრაცია

2018 წლის 14 სექტემბრის N 473 „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულებით“,  საქართველოში დაბრუნებული მიგრანტების რეინტეგრაციის ხელშეწყობა განისაზღვრა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს კომპეტენციაში. 
სახელმწიფო პროგრამა მოიცავდა სამედიცინო მომსახურებისა და მედიკამენტების დაფინანსებას, ასევე ფსიქო-სოციალურ რეაბილიტაციას; შემოსავლის წყაროს გაჩენისა და თვითდასაქმების ხელშეწყობის მიზნით საშემოსავლო პროექტების დაფინანსებას; სამუშაოს მაძიებელთა პროფესიული მომზადება/გადამზადების და კვალიფიკაციის ამაღლების პროგრამაში ჩართვის ხელშეწყობას; საცხოვრისით დროებით უზრუნველყოფას; პროფესიული სწავლების დაფინანსებას. პროგრამა ფარავს შემდეგ რეგიონებს: ქ. თბილისს, ქვემო ქართლს, მცხეთა-მთიანეთს, შიდა ქართლს, სამცხე-ჯავახეთსა და სამეგრელო-ზემო სვანეთს, აჭარას, გურიას,  იმერეთისა და კახეთს. 
ზემოაღნიშნულიდან გამომდინარე, საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტროში დამტკიცდა „საქართველოში დაბრუნებულ მიგრანტთა სარეინტეგრაციო დახმარების“ №001-2018 პროგრამა ( მინისტრის 2018 წლის 24 იანვრის N59 ბრძანება)  და პროგრამის განმახორციელებელი არასამთავრობო ორგანიზაციების გამოვლენის მიზნით გამოცხადდა საგრანტო კონკურსი. 
საგრანტო კონკურსის შედეგად გამოვლინდა გამარჯვებული არასამთავრობო ორგანიზაციები - ა(ა)იპ საზოგადოებრივი დამცველი, ა(ა)იპ სამცხე-ჯავახეთის რეგიონული ასოციაცია „ტოლერანტი“, ა(ა)იპ ახალგაზრდა მეცნიერთა კავშირი „ინტელექტი“ , ა(ა)იპ ფონდი  “აფხაზინტერკონტი“, ა(ა)იპ „კახეთის რეგიონალური განვითარების ფონდი“ - რომლებთანაც 2018 წლის 24 აპრილს გაფორმდა ხელშეკრულებები 6 საგრანტო მიმართულებაზე. აღნიშნული პროგრამა დასრულდა 2019 წლის 28 თებერვალს.
ამ ეტაპზე საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დაწყებული აქვს ტექნიკური სამუშაოები შესაბამისი საგრანტო კონკურსის გამოცხადების მიზნით, რომელში გამარჯვებული ორგანიზაციებიც, საქართევლოში დაბრუნებულ მიგრანტთათვის განახორციელებენ შემდეგ სერვისებს:
· სამედიცინო მომსახურებისა და მედიკამენტების დაფინანსება;
· ფსიქო-სოციალურ რეაბილიტაცია;
· შემოსავლის წყაროს გაჩენისა და თვითდასაქმების ხელშეწყობის მიზნით საშემოსავლო პროექტების დაფინანსება;
· სამუშაოს მაძიებელთა პროფესიული მომზადება/გადამზადების და კვალიფიკაციის ამაღლების პროგრამაში ჩართვის ხელშეწყობა;
· საცხოვრისით დროებით უზრუნველყოფა;
· პროფესიული სწავლების დაფინანსება.

უცხოელთა ინტეგრაცია

2018 წლის 14 დეკემბერს სქართველოს კანონში „საერთაშორისო დაცვის შესახებ“ შეტანილი ცვლილებით, საქართველოში მყოფი საერთაშორისო დაცვის მქონე პირთა ადგილობრივი ინტეგრაციის ხელშეწყობაზე პასუხისმგებელ სახელმწიფო უწყებად განისაზღვრა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო. აღნიშნული ცვლილებით ამავე სამინისტროს დაევალა საქართველოში მყოფი საერთაშორისო დაცვის მქონე პირთა ადგილობრივი ინტეგრაციის პროგრამების შემუშავება, განხორციელება და მათი ამ პროგრამებში ჩართვის ხელშეწყობა. აღნიშულ კანონში ცვლილებიდან გამომდინარე, N 473 „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულებაში“ განხორციელდა ცვლილება, სადაც გაიწერა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ფუნქციები უცხოელთა ინტეგრაციის კუთხით.
ასევე ზემოაღნიშნულ ცვლილებასთან ერთად, უცხოელთა ინტეგრაციის პროგრამების განხორცილებისათვის საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს, საქართველოს შინაგან საქმეთა სამინისტროსაგან დაქვემდებარებაში გადმოეცა ქალაქ თბილისში ლიბანის ქუჩა N31-ში არსებული ინტეგრაციის ცენტრი. ხოლო საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრომ, „საერთაშორისო დაცვის მქონე პირთა ინტეგრაციის ხელშეწყობის“ პროგრამისათვის 2019 წლის ბიუჯეტი განსაზღვრა 82 000 ლარით. აქედან 32 000 ლარი იხარჯება ინტეგრაციის ცენტრის შენახვის, დაცვის და კომუნალურ ხარჯებზე, ხოლო 50 000 ლარი იხარჯება უშუალოდ უცხოელთა ინტეგრაციის პროგრამებზე. შესაბამისად ლიბანის ქუჩა N31-ში მდებარე უცხოელთა ინტეგრაციის ცენტრის შენახვისა და მოვლის ხარჯებს უკვე ფარავს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო. ხოლო რაც შეეხება ინტეგრაციის სერვისებისათვის განკუთვნილ 50 000 ლარს, დაგეგმილია შესაბამისი საგრანტო კონკურსის გამოცხადება, რათა გამოვლინდეს ინტეგრაციის სერვისების განმახორციელებელი არასამთავრობო ორგანიზაცია.
ამ ეტაპზე საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დაწყებული აქვს ტექნიკური სამუშაოები შესაბამისი საგრანტო კონკურსის გამოცხადების მიზნით, რომელში გამარჯვებული ორგანიზაციაც, განახორციელებს საქართველოში მცხოვრებ უცხოელთა ინტეგრაციის ხელშეწყობის პროგრამას. პროგრამა ითვალისწინებს ქართული ენის კურსს, სოციალურ-კულტურული ცნობიერების ამაღლებას, სამოქალაქო განათლების კუთხით ცნობიერების ჩამოყალიბებასა და  საკონსულტაციო სერვისის შექმნას.

